
Enye yeentsomi zika-Aesop ezinemfundiso
“Umoya ovela eNtla nelanga”

Intetho nezenzo ezizolileyo zidla 
ngokuba neziphumo ezintle

Kusebusika.  Ilanga  nomoya  bayaphikisana.

‘Ndinamandla  kunawe.  Ndingavuthuza,
kuwe  imithi,’  watsho  umoya.

‘Musa  ukuziqhatha.  Mna  ndingabalela
ndigqatse  kutshe  amahlathi,’  latsho  ilanga.

‘Ke mna,  ndigquthe,  unabe  wena  mlilo,
nditshabalalise,  kutshe  yonke  into,’  
watsho  umoya.



3

Besaphikisana,  kwavela  indoda  yombathe
ijezi  enkulu  efudumeleyo.

‘Masiyeke  ukuxoxa.  Masibonakalise
amandla.  Oye  wakwazi  ukwenza  la  ndoda
isuse  ijezi  emqolo,  uphumelele,’  watsho
umoya.

‘Kulungile,’  latsho  ilanga.  ‘Qhuba,  Moya,
qala.’

Waqala  umoya  obandayo  wavuthuza.
Indoda  yaqhaqhazela  igodola  umoya
uyitsalela  calanye.

Waqhubeka  watsho  umoya,  kunzima  kuyo
ukuqhubekela  phambili.  Yaqhobosha  
onke  amaqhosha  ejezi  indoda.

Watsho,  watsho,  watsho  umoya,  yabe
indoda  ibambelele  ejezini  ixhathisile. 

Wawudiniwe  umoya  uvuthuze
ngokwaneleyo.

‘Qhuba,  Langa,  zibonakalise,’
watsho  umoya.

Laqala  latsho  ngemitha  efudumeleyo
ilanga.  Yayeka  ukuqhaqhazela  indoda,
imitha  yelanga  isitsho  kamnandi
emzimbeni.

Laqhubeka  lisiya  liba  shushu  ilanga.
Yanyenyisa  iqhina  indoda,  yakhulula
namaqhosha  ejezi.

Lagqatsa  ilanga  nemitha  isiya  itshisa
kanobom.  Yayikhulula  ijezi  indoda! 

Yaqhubeka  nohambo  lwayo  yaya  kusithela.



‘Ubutshilo,  Langa.  Andibuye  ndiqhayise.
Inene  unamandla  angaphezu  kwawam,’
watsho  umoya  usimka  upholile.

‘Enkosi,  Moya.  Nam  ndiyakuhlonipha,’
latsho  ilanga  lisiya  kutshona.

Umsebenzi  

Thelekisa imifanekiso, owokuqala nowesibini. 
Yintoni engumahluko?

1

2

I-Vula Bula yinkqubo eyodwa kuba iveliswe kwisiseko solwimi ngalunye kwiilwimi 
zeemvelo zoMzantsi Afrika. Inkqubo iyilwe ngononophelo, ivumelana ingqinelana 
kananjalo nokukhula kolwimi endalweni kwakunye neemfuneko ezingundoqo

zobuchule bokufunda nokubhala ulwimi.

Iincwadana zebanga zibonelela ngamathuba amaninzi okuqhelanisa amaqela,
okhokelwayo, isibini nozimeleyo ukufunda ukuguqula umbhalo ofihlakeleyo wesandi/
ubugcisa bokwazi ukubiza ufunde igama ngokubona into. Izivakalisi ezakhiwe
lula nacacileyo nesigama esiqhelekileyo zenza inkqubela nokufunda kukhawuleze.

Imizekeliso enomtsalane, ecacileyo nenenkcazo epheleleyo yenza kube lula ukuqonda.

Hayi!
Vula vala
Baleka!
Lala
Bala
Coca
Zoba usike
Mamela

Jika
Utata usele nosana
Umnikelo
Lelikabani eli vili?
Uhambo
Sebeza
Ekhaya

Ncedani!
Yophukile ifestile
Uphi uZinzi?
Sityiwe isonka
Sidlala undize
Izinyo

Evenkileni yempahla
Umnqathe omkhulukazi
Ibali lobugqi
Gcinela ingomso
Isuphu yelitye

Idabi lomoya nelanga
Umvundla nofudo
Ingonyama nempuku
Ukubhaka nomakhulu
Edolophini
UMzantsi Afrika ngowethu 

